
laysia Sabah Kampus Antarabangsa
Labuan ' (UMS-KAL) dinasihatkan su-
paya bijak mengurus diri termasuk men-
gurus masa, waktu belajar, bermain dan
menjalani kehidupan seharian semasa
berada di IPT itu.

Pengarah Universiti Malaysia Sabah,
Kampus Antarabangsa Labuan (UMS-
KAL), Prof Dr Syed Azizi Wafa berkata
sebagai pelajar yang berpendidikan ting-
gi mereka sewajarnya bijak membahagi
masa agar impian untuk mencapai
kejayaan yang cemerlang akan tercapai.

Katanya, pengurusan masa yang ter-
atur seperti mana yang tercatat di dalam
jadual harian akan memudahkan mereka
menyusun atur pelbagai perkara yang
dirancang.

Beliau berkata, ketika berada di IPT
pelajar harus memaksa diri untuk
menepati masa kerana masa yang terhad
selama tiga tahun akan menjadi sia-sia
sekiranya mereka gagal mengikutinya.

“Jika pelajar gagal menepati masa
yang telah ditetapkan, harapan untuk
menjadi pelajar yang berketerampilan
dan pemimpin yang berkualiti tidak akan
tercapai, “ katanya.

Beliau berkata demikian ketika me-
nyampaikan kertas kerja bertajuk pengu-
rusan masa pada kursus kepimpinan
modal insan cemerlang di Pulau Kura-
man, kelmarin.

Kursus tiga dua malam yang dian-
jurkan Bahagian Hal Ehwal Pelajar
(HEP) itu disertai 17 pemimpin Majlis
Perwakilan Pelajar (MPP) dan Jawa-
tankuasa Kebajikan Mahasiswa (Jak-
mas) UMS-KAL.

Empat fasilitator yang mengenda-
likan kursus itu ialah Tutor Sekolah
Sains Informatik Labuan (SSIL), Ryan
MacDonell Andrias, pensyarah Sekolah
Perniagaan dan Kewangan Antarabangsa
Labuan (SPKAL), Mohd Zulkeflee Abd
Razak, Tutor SPKAL, Shamsulbahri
Mohd Nasir dan Penolong Pendaftar

ijlak urus diri semasa di IPT

SSIL, Norhanizah Adnan.

Dr Syed Azizi berkata kursus itu
bertujuan untuk membentuk keperibadi-
an pelajar melalui kepimpinan dan disi-
plin diri yang tinggi serta meningkatkan
prestasi pelajar dari segi akademik dan
sahsiah diri.

Beliau juga mahu pelajar menguasai
Bahasa Inggeris dengan baik untuk
memudahkan mereka mengikuti pembe-
lajaran di bilik kuliah serta berjaya
dalam i ~-*~ya pada pada hadapan.

Katanye, peiciar yang lemah dalam
Bahasa Ing_c:ric se-.. rusnya belajar dari
sekarang termasuk besgaul dengan pela-
jar lain dan mempraktikkan percakapan
dalam bahasa itu ketika berada di dalam
mahupun di luar kelas.

“Ramai pelajar yang gagal dalam
akademik dan kerjaya pada hari ini ker-
ana terlalu bergantung kepada pertolon-
gan orang lain walaupun berada di IPT
selama tiga tahun,” katanya. - OLEH
JAINUDIN DJIMIN

BERSAMA PESERTA ... Dr Syed Azizi (empat kanan) bersama pelajar yang menyertal Kursus Kepimplnan
Modal Insan Cemerlang di Pulau Kuraman, baru-baru ini.



